
  Sykkylven, 5. november 2025                                                                                                                       

Sunnmøre regionråd er samarbeidsorgan for kommunane Fjord, Giske, Haram, Hareid, Herøy, Sande, Stranda, 

Sula, Sykkylven, Ulstein, Vanylven, Volda, Vestnes, Ørsta og Ålesund. Selskapet skal bidra til at kommunane på 

Sunnmøre jobbar saman for å styrke regionen sin attraktivitet og konkurransekraft.  

Selskapet skal på vegne av deltakarkommunane vere ein aktiv pådrivar for å fremje regionen sine interesser 

overfor regionale, nasjonale og internasjonale mynde, og vere eit bindeledd mellom politikk, næringsliv og 

offentlege styringsorgan. Sunnmøre regionråd skal vektlegge partnarskap mellom kommunar og næringsliv. 

 

 

HØYRINGSINNSPEL FRÅ SUNNMØRE REGIONRÅD OM RUNDE MILJØSENTER 
  

Runde Miljøsenter har ein særs viktig funksjon for forsking, kunnskapsinnhenting og formidling av 

livet i og kring havet. Det ligg strategisk plassert ved Noreg sitt sydlegaste fuglefjell, og har etablert 

seg som eit nasjonalt forskings- og formidlingssenter.  

Forskingsmiljøet har tett samarbeid med mellom anna Havforskingsinstituttet, NTNU, 

NINA, fiskerinæringa og den maritime industrien på Sunnmøre. Dette gjev unike moglegheiter 

for desentralisert forsking på kystøkologi i eit nasjonalt og internasjonalt kompetansenettverk. 

Runde Miljøsenter har hatt ei fast løyving på Statsbudsjettet i om lag 10 år, men i 2025 kutta 

regjeringa heile løyvinga. Heller ikkje framlegg til statsbudsjett for 2026, har regjeringa funne rom for 

Runde Miljøsenter. Senteret står som følgje av dette i ein krevjande økonomisk situasjon. Om 

regjeringa ikkje får på plass att midlane, vil det setje arbeidet ved senteret mange steg attende. 

Runde Miljøsenter bidreg med forsking og kunnskap som berre blir viktigare framover, både med 

omsyn til arealplanlegging og forvaltning av naturressursane. Slik som samanhengen mellom 

nedgang i sjøfugl og endringar i havet, sameksistens mellom havvind og fiskeri, og kartlegging av  

havbotnen i tråd med regjeringa si satsing på Marine grunnkart. Runde Miljøsenter utfører også  

viktige oppdrag for regionen. I samarbeid med Sunnmøre regionråd, er dei no i gang med å samle 

kunnskapen som finst om livet på kysten og i fjordane, som grunnlag for vidare kartlegging. 

Både kommunane, næringslivet og fylkeskommunen i Møre og Romsdal reagerte negativt på kuttet 

til miljøsenteret i førre statsbudsjett. Sunnmøre regionråd opplever difor å ha heile fylket i ryggen 

når vi no bed om at det i endeleg statsbudsjett for 2026 vert sett av:  

• 2,5 mill kr på Kap. 1420 post 85 – Besøkssenter for natur og verdsarv – til etablering av eit 

nytt nasjonalt besøkssenter i kategorien «våtmark». 

• 2,5 mill kr på Kap. 1420 post 85 som ei naudsynt eingongsløyving til Runde Miljøsenter i 

påvente av eventuell status som nasjonalt besøkssenter. 

 

 

Med venleg helsing  

 

Turid Humlen       Sverre Øvrelid Steen 

leiar for representantskapet                                                                dagleg leiar                                         

 

 

Kopi: 

Statsministeren sitt kontor ved statsminister Jonas Gahr Støre 

Finansdepartementet ved finansminister Jens Stoltenberg  

Klima- og miljødepartementet ved klima- og miljøminister Andreas Bjelland Eriksen 

Mørebenken på Stortinget 

 


